
Bakea eta bizikidetza lantzeko
zikloa abiatuko da Andoainen

Ordezkaritza duten alderdi politiko guztiek sustengatzen dute ekimena.

Etenaldia
Urnietako
mendi
lasterketan

Garrosa,
SER kateko
ahotsa

Udal talde politiko

ezberdinak egiten ari

diren lanketa aurkezteko

dokumenal zikloa.

Ana Carrere alkateak urtarrila-

ren 10ean adierazpena egin

zuen hitzaldi zikloaren aurkez-

penean, Udal ordezkari guz-

tien izenean. “Azken urte eta

erdian, bakea eta bizikidetza

oinarrian duen orainaldi eta

etorkizun batekin sakontzeko

elementuak identifikatzeko

lanketan ibili gara. Jabetzen

gara gertatutakoaren inguruan

bizipen ezberdinak eta bana-

tzen gaituzten desadostasunak

ditugula. Hala ere, desberdin-

tasun horietatik abiatuz, bizi-

kidetza berri baten alde lan

egitea posible dela sinesten du-

gu”. Adierazpen hori egiten ari

zela, alboan zituen Maider Lai-

nez PSE-EEko buruzagia, Ma-

rijose Izagirre EAJ-PNVko bu-

ruzagia, Jon Zulueta EH Bildu-

ko bozeramailea eta Jorge

Mourinho Irabazi alderdiko

buruzagia.

Gizartearen aurrean Udal

talde politiko ezberdinak egi-

ten ari diren lanketa aurkezte-

ko, dokumental zikloa iragarri

zuten. Dokumentalek, nola ez,

bakea eta bizikidetza izango

dute ardatz nagusi.

DOKUMENTAL BAKOITZAREN 

ONDOREN SOLASALDIA

Udal ordezkariek egindako

agerraldian Andoaingo herrita-

rrei gonbidapena luzatu nahi

izan zieten, dokumentalak

ikustera Basterora hurbiltzeko

eta emanaldiaren ostean sortu-

ko den eztabaida tartean iritzia

emateko. Hiru dokumentalak

Basteron eskainiko dituzte,

19:00etan hasita.

2017an ez da Urnietako

mendi lasterketarik izango.

Egungo antolatzaile nagusi

Joseba Labakak etenaldia

iragarri du, Aiurri asteka-

riari eginiko elkarrizketa-

ren bitartez. Etenaldia era-

bakitzeko arrazoia antola-

kuntzarako nahikoa lagun

ez dagoela da.

[KIROLA, 13. ORRIALDEA]

Euskadi irratiarekin batera

SER katea da Gipuzkoan

gehien entzuten dena. SER

kateko esatarietako bat an-

doaindarra da.

[SOLASEAN, 10-11. ORRIALDEAK]

HIAZINTO FERNANDORENA GOGOAN

Dokumental sorta

GLENCREE

Jatorri ezberdinetako indar-

keriaren hamar biktimen

arteko lehenengo esperien-

tzia biltzen da.

19:00. Bastero.

Urtarrilak 19, osteguna.

HERIOTZAREN TRIANGELUA

Trantsizio garaian Astiga-

rraga eta Andoainen egin-

dako zortzi erailketen kon-

takizuna.

19:00. Bastero.

Otsailak 16, osteguna.

RECONCILIACIÓN

Gertatutakoa gainditu eta

bizikidetzan oinarritutako

etorkizuna abian jartzea

lortu duten hainbat bikti-

men arteko elkarrizketa.

19:00. Bastero.

Martxoak 16, osteguna.

ZIKLOA

Urnietarra Andoaingo San Juan

bataiatzailea etxean bizi zen 

azken urteetan; urtarrilaren 6an hil 

eta hurrengo egunetan Euskal Herri

osoko euskaltzaleek omendu zuten

tanatorioan eta Urnietako elizan

Ictusak gogor kolpatu zuenetik, Hiazinto Fernandorenak Andoain-

go San Juan bataiatzailean eman zituen azken urteak. Urtarrilaren

5ean zorigaiztoko eroriko baten ondorioz kolpe handia hartuta on-

doezik geratu zen. Ordu gutxira hil zen, urtarrilaren 7an. Hurrengo

ordu eta egunetan Hernaniko tanatoriora eta Urnietako elizara do-

zenaka lagun hurbildu zen azken agurra ematera.

Hiazintok adiskide zuen Imanol Alda-

regia apaizak egin zuen sermoia hileta-

elizkizunean, eta besteak beste, hark ic-

tusa jasan osteko azken urteak eta egu-

nak izan zituen gogoan.  

“Azken lau-bost urte hauetan Hiazin-

tok nahiko gorabeherak izan du, azke-

naldian batez ere beherakada, eta az-

ken kolpea ezin gainditu! Maite zuen

bizia, maite. Izan dezala mugarik gabe-

ko bizitza betea. Hori opari diogu,

bihotzez. Abenduaren 23an ikusi nuen

eta elkarri besarkada beroa emanez el-

kar agurtu genuen laister arte esanez.

Ustekabeko deia jaso nuen ostegun

goizean, eta berehala joan nintzaion.

Lehen nekez eta kostata ateratzen zi-

tzaion hitz bakarra, edo eta irribarre sa-

murra edo algara goxoa, horiek jada ez

zitzaizkion ateratzen.

Arnasa zainduta, eta erabat mutututa

zegoen. Isilean zenbat oroitzapen eta

zenbat galdera kolkoratu…

Hiazinto, zu bazoaz, baina nora? No-

rengana? Hemen bukatzen al da guztia?

Horretarako hainbeste saiatze eta ahale-

Hiazinto Fernandorenaren aldeko hileta elizkizuna egin zuten urtarrilaren 9an, San Miguel elizan.

gin? Gure goramenak eta laudorioak ez

diote ezer erantsiko, baina gure maitasu-

naren ezaugarri eta esker onaren ager-

pen dira. Atzo tanatoriotik pasa zen jen-

detza, eta gaur hemen gaudenok, horre-

lako zerbait adierazten du. Mundu hone-

tatik haratago doa gure senidea. Mundu

aldi hau bukatu du. Zenbat aldiz gure

aurrekoengandik ikasita esan izan ote

dugu: jaiotzak heriotza zor…

Izan gaitezen benetan ziur. Gure seni-

de, lagun eta adiskide: Jainkoaren mai-

tasunean eta errukian murgildurik bu-

katu duen uste osoa badugu. Izan zo-

riontsu eta bakea! Hori da opa dizugu-

na. Laster arte, Hiazinto”.

“Agur eta ohore Hiazinto

Agur, Hiazinto: Elkarrengandik ba-

natu gaituen azken ordu honetan eske-

rrak eman nahi dizkiagu, bihotz-biho-

tzez, hire lagunok, Euskal Herri osoan

barrena, Gipuzkoan barrena, Goie-

rrin, Beterrin edo batek daki non, Ur-

nieta, Lazkao, Hernani, Donostia eta

herri zein toki zerrenda luze batean

barrena sortu, astindu, eragin hituan

hamaika ekimenetan uztartu gintuan

adiskide eta lagun guztiok, hain zuzen

ere. Maitasunez, eskuzabaltasunez

eta goxotasunez, hik herorrek gauza

gehienak halaxe egin hituan-eta.

Euskal izatasuna bere buruaren ja-

be izan dadin hik adina lan egin eta

eragin duenik gutxi izan da gure arte-

an.

Euskal izate horren funtsa den hiz-

kuntza bizirik iraunaraztearren egin

deken ahalegina, neurriz eta edukiz,

bakana dek, eta eredugarri.

Baina hobe ez nabarmentzea... Ez

huan batere maite besteengandik gai-

len eta bereiz ibili beharra, besteekin

ahal zela adiskidetasunean bat eginik

baizik...

Euskaldun askok eta askok zor dia-

te euskaraz bizi eta hazi ahal izana,

zalantzarik ez, ikastolen sortzaile be-

zalaxe beste hamaika alor eta eginki-

zunetan ibili baihintzen. Hire adiski-

de min batek esan zuen bezala, adar

ugaridun arbola hintzen.

Eta beti gizatasunez, eskuzabalta-

sunez, elkartasun gogoz ibili ere.

Maite huen herriak hi ere maite

hau, Hiazinto, maite hituen bidelagu-

nek beti izango haute gogoan, arrasto

handia utzi baitek gu guztiongan.

Eta, besterik ez bada, azken ordu

hontan, haserretu gabe utziguk, laster

arte esatearekin batera ohorez agur-

tzen. Mila esker eta ohore hiretzat,

Hiazinto!!”.

Herrikide eta lagun zuenari bi

bertso eskaini zizkion Argiñare-

nak, pasa zen urtarrilaren 9ko hi-

leta elizkizunean.

FERMIN ARGIÑARENA:

Errautsetatik sortua

eta errauts bihurtua

Iritsi zaizu ordua.

Ikastolaren lemazain zintzo

ta ez beti onartua.

Urnietarrok ez gera damu

Jaxinto ezagutua (bis).

Jakinduriz abilena,

giza legez zebilena,

babesten zun debilena.

Ta herrigintzan, hor daude obrak,

militante langilena.

Malkoa nola irri bihurtu

lanean ibili zena (bis).

“Euskaldun askok eta askok zor

diate euskaraz bizi eta hazi ahal

izana”

“Gure laudorioek ez diote ezer

erantsiko, baina gure esker ona-

ren agerpen dira”

Azken agurra 
Hiazinto Fernandorenari

GUGAN BEGO HIAZINTO FERNANDORENA

BERTSOAK

Iñistorrako euskaltzaleen biltzarraren agurra

Jon Unanue euskaltzalea

Elizkizuneko sermoia apaiz adiskidearen eskutik

Imanol Aldaregia apaiza

www.aiurri.eus gunean Unanue, Aldaregia

eta Argiñarenaren parte hartzearen bideoa

Ikastolen lemazain, egile eta eragilea, iraultzailea, bide urratzailea,

euskaldunak eta euskaltzaleak sortzeko makina… Maizegi entzu-

ten dira antzeko laudorioak hil berria den pertsona batengatik. 

Hiazintoren kasuan, baina, bera bizi zela adierazi izan dira goraipa-

men horiek. Eta bere ibilbidea aztertuta, ez dirudi gehiegikeria di-

renik.

Euskararen alde tinko 
aritu zen gizon nekaezina

Urnietarra ezagutu zutenek azken urtee-

tan egindako definizioak dira horiek, ha-

ren ibilbideaz galdetu zaienean. Izan ere,

“adar ugariduneko arbola” izan zen Hia-

zinto, eta jorratu zituen eremu denetan

utzi zuen bere izaera ekintzailearen arras-

to sakona.

Hiazinto Fernandorena Setien Urnieta-

ko Aranzibia baserrian jaio zen, 1930eko

maiatzaren 30ean. Bost senideetatik azken

bigarrena izan zen bera. Gaztetatik piztu

zitzaion erlijioarekiko bokazioa, eta

1948an abiatu zen Salamancako apaizte-

gira. Saturraran eta Donostian bukatu zi-

tuen apaiz ikasketak. Ordurako hasia ze-

goen bere nortasuna nabarmentzen, eta

eliza barruan kexati agertu izan zen eman

ohi ziren dogma eta moraleko ikasgaiekin.

Ikaskide izan zuen Dionisio Amundarai-

nek 2014an Hiazintori bere lagunek eskai-

ni zioten omenaldi ekitaldian adierazi

zuen bezala, “Hiazintoren gogoa biziari lo-

tua zen, bizitza zehatzari, lurrari”. Apaiztu

eta Lazkaoko parrokian egin zituen urtee-

tan, katekesia irakasteko, esaterako, “ez

zen hasten zeru-goitik behera, baizik eta

behetik gora”.

IKASTOLEN ERAGILE

60ko hamarkadaren hasieran, poliki-poliki

herriz herri sortzen hasi ziren ikastolen

bultzatzaile nagusi bilakatu zen. Alde guz-

tietako euskaltzaleak elkarte batean bil-

tzen tematu zen; ezinbestekoa ikusi zuen

guztiak batzea, elkarri laguntzeko eta kon-

trakoa zen testuinguru politiko-sozial

frankistan indartsu jokatzeko.

Handik gutxira, ikastolen lehenbiziko

udalekuak jarri zituen martxan, euskara

aisialdiko eremu guztietara zabaldu behar

zela sinestuta, ohartuta gainera oporral-

dian ikasle askok euskararekin kontaktua

galtzen zuela. Ikastolen mugimendua be-

rritzailea zen, eta nonahi piztu zituen erre-

zelo eta beldurrak. Giro horretan, bere-be-

rea izan zuen goxotasunez eta eskuzabal-

tasunez jardun zuen ikastolako giza ko-

munitatea osatzen zuten andereño eta

maisuekin zein haur eta gurasoekin, Dio-

nisio Amundarainek adierazi zuenez. Ira-

kaskuntzan euskaraz eskola emateko ira-

kasleak falta zirenean “konfiantza osoa

jartzen zuen pertsonengan, eta begiz jo-

tzen zituenekin “zarenarekin aski duzu”

esanez animatzen zituen ikastolen parte

izan zitezen.

Zein hobea hori berresteko, Lazkaoko

lehen andereñoa izan zen Maixabel Alda-

soro baino: “1963an Hiazintok sortu zuen

Hiazinto Fernandorena Setienen irudia, Aiurri astekariko zutabea ilustratzeko erabilitakoa.

Goierriko lehen ikastola, Lazkaon bertan.

Herrian berak zuzentzen zuen euskal an-

tzerki taldeko kidea nintzen, 16 urterekin,

eta behin, esan zidan: “Maixabel, ikastola

irekitzera goaz, eta etorri gurekin”. Nik,

harrituta, zera erantzun nion: “Nola joan-

go naiz andereño bezala, ez badaukat titu-

lurik!”. Izan ere, hamaika urterekin eskola

utzi behar izan bainuen, eta geroztik jostu-

na nintzen ogibidez. “Ez da eskolarik be-

har, kantatzen badakizu, eta umeekin esku

ona daukazu!” erantzun zidan. Horrela jo-

an zen ereiten ikastola Lazkaon”.

“Gurasoei ere nortasun handia aitortzen

zien hasierako ikastola haien etorkizun lai-

notsuan, haurrak ikastolara bidaltzeko es-

katu zienean” esanez jarraitu zuen Amon-

darainek omenaldiko ekitaldian egin zuen

mintzaldian. “Eta haurrak. Txundigarria

zen bere ikuspegia: ez egurra emanez, bai-

zik eta goxo-goxo hartuz; ez 30eko talde-

an, baizik eta 1-12ko taldeetan. Eta ez beti

gela txiki batean, baizik noizbehinka lan-

dara, mendira eramanez”.

GIZARTE ERAGILEA

Hiazinto ezagutu dutenek beti aitortu izan

diote aparteko trebezia jendea euskal kau-

sara erakartzeko orduan, Maixabelek go-

goratu bezala, “bazeukan abilidade hori,

seminarioan ikasitako dialektika erabiliz,

hemendik eta handik eramanda, jendea

konbentzitzeko”.

Elgoibarko ikastolako fundatzaileetako

bat izan zen Felix Etxeberriak, Hiazinto-

ren ezinbesteko figura bide urratzailea az-

pimarratu izan du: “Herriz herri ikastolak

irekitzeko asmoz genbiltzanak, euskaltza-

leak bai, baina langile hutsak ginen, for-

mazio gabeak. Aldiz, Hiazinto pertsona

jantzia zen. Bera izan genuen gidari, berak

ireki zizkigun ateak, eta berak asetu eus-

kararen aldeko egarria”.

Ikastolen aldeko ekimen nekaezin ho-

rretan, pausoz pauso joan zen bidea urra-

tzen, unean uneko premiek eskatu ahala.

Hurrengo pausoa, lehen irakasleak akade-

mikoki formatzeko Donostian eskola ire-

kitzea izan zen, eta horrekin batera, eus-

karazko ikas materialak sortzeko Gordailu

argitaletxea ere sortzea; artean euskaraz

jorratuta ez zeuden zientzia eta letretako

gaiei heldu zien argitaletxeak; horien arte-

an, UZEIrekin batera eta Iribar atezaina-

ren aldeko omenaldian lortutako diruari

esker, kiroletako euskarazko lehen hizte-

gia osatu zuten. Alfabetatze-euskalduntze-

aren arloa ere kontuan hartu zuen argital-

penak.

Geldiezin ibili zen Hiazinto urte haie-

tan, eta Donostialdean itzulpelgintzako

taldea sortzeko beharra ere ikusi zuen.

Urte horietan beste makina bat ekime-

netan sartuta ibili zen Hiazinto, euskal

kultura zabaltzeko asmoz betiere. Konpa-

razio batera, garai batean Euskal Herriko

sukalde gehienetan egundoko arrakasta

eduki zuen Boga, boga euskal kantuen li-

buruaren bultzatzaileetako bat izan zen.

Olentzeroren figuraren zabalkundean ere

funtsezko funtzioa bete zuen; bera ibili

zen herriz herri irakasle, guraso eta eus-

kaltzale orori hitzaldiak ematen, euskaldu-

nek euskal erreferentzia historiko eta kul-

tural propioak eduki behar genituela alda-

rrikatzeko, eta Olentzeroren kasuan, per-

tsonaje paganoa zelakoan sortuak ziren

erreparoak uxatzeko.

Urtetan aurrera, beste zenbait arlotara

eraman zituen bere indarrak, apaiza iza-

teari utzi eta gero. Konparazio batera,

eta Urnietara etorrita, gogoratu behar da

bertako euskaltzaleen Iñistorra elkartea-

ren sortze prozesuan hartu zuela parte

biziki, eta bazkide ekintzaileenetakoa

bihurtu zen, ictusak gogor kolpatu zuen

arte.

Euskaltzaindia akademiak euskaltzain

urgazle izendatu zuen 1967an, eta harekin

kolaboratu zuen hizkuntzalaritzaren arlo-

an.

Itzultzaile izaki ofizioz, Hernaniko Uda-

lak 1981ean sortu zuen itzultzaile lanpos-

tua lortu zuen. Bertan, itzultzaile lanez

gain, toponimikoari heldu zion bizkor,

Euskal Herrian nahiko aitzindaria bihur-

tuz Hernaniko kale eta txokoen izenak

euskaratzeko garaian. Euskal kulturara ez

ezik, ukitu sozialagoa zuten ekimenetara

bideratzen zituen ahaleginak, Hego Ame-

rika nahiz Afrikako herrialdeen garapena-

ren mesedetan.  

Hiazinto beti agertu izan zen sentibera

ingurumenarekin, eta bide horretan, erle

munduak erakarri izan zuen ikaragarri.

Erlegintza jorratuz, liburu eta artikulu di-

bulgatiboa idatziz eta erlezainen elkartea

bultzatuz erakutsi zuen zaletasun hori.

Benetan emankorra izan zen idazlearen

zereginetara jarrita, konta ezin ahala libu-

ru eta artikulu argitaratuz honetaz eta har-

taz. Azken urteetan, Aiurri astekariko zu-

tabegile gisa nabarmendu zen.

IRAULTZAILEA

Maixabel Aldasorok, jakin du laburbil-

tzen Hiazinto ezagutu zuten guztiek egu-

notan egin duten gogoeta: “Iraultzaile

puru-purua izan da Hiazinto. Beste mun-

du bat egingarria dela pentsatu izan du,

eta pentsamendu horri eutsi dio beti.

Euskal Herrian pertsona gutxi ezagutzen

ditut Hiazintok adina merezi dutenak

omena, euskararen eta euskal kulturaren

alde egin duen lanagatik”.

GUGAN BEGO HIAZINTO FERNANDORENA

Bere bizitzaren azken urteetan, Hiazinto Fernandorenak aitortza

bat baino gehiago jaso zuen. Lehena izan zen beharbada hunkiga-

rriena, 2014ko otsailaren 4an haren lagunek eta senideek ezustean

Andoaingo Martin Ugalde Kultur Parkean eskaini ziotena. Egune-

roko pasiera izan behar zuena, jendez beteriko omenaldi ekitaldia

izan zen.

Bizirik zegoela 
aitortza ugari jaso zuen

Ekitaldi hartan Gordailun eta Hernani-

ko udaletxean kide izandako Koro

Etxeberriak omenaldiaren arrazoiak az-

ladu zituen mikrofonoaren aurrean:

“Gaurko ekitalditxo honek euskararen

alde, Euskal Herriaren alde zure lan es-

kergaren eta laguntasunaren errekono-

zimendu bat baino ez du izan nahi, zuk

baino gehiago guk behar duguna eta

bihotzez antolatu nahi izan duguna.

Tarte xumea, goxoa, adiskidetasun eta

maitasunez betea. Ez gara izen handiko

jendea baino bai zurekiko esker ona eta

maitasuna soberan duena.

Zu, Hiazinto, beste batzuekin batera,

pieza inportante bat, ezinbestekoa izan

2013ko udan Martin Garitano Gipuzkoako Ahaldun Nagusi zela, Andoain herrira etorri zen egun osoko jardunal-

dia burutzera. Adinekoen etxera egindako bisitaldia baliatu zuen, Carrererekin batera, Hiazinto agurtzeko.

2014ko Sanmieletan Udalak herriko euskaltzaleak omendu zituen. Ekitaldian bere anaia eta ilobak izan

ziren. Egun gutxira, ordea, Udal ordezkariak bertaratu ziren San Juan bataiatzailea adinekoen egoitzara.

2014ko otsailaren 4an Hiazintoren adiskideek omenaldia egin zioten, ezustean, Martin Ugalde parkean. 2015eko apirilaren 21ean “Jaxinto, ikastolen lemazain” liburua aurkeztu zuten.

zara Ikastolen sorreran, udalekuen

martxan, irakasle erresidentziaren jaio-

tzan edo eta Gordailuk egindako lan

aberats eta emankorrean.

Zu, Hiazinto, izan zara itzulpengin-

tzatik haratago eraman gaituzuna, Eus-

kara eta Euskal kulturaren berezko iza-

era erakutsi diguzuna. 

Zu, Hiazinto, borrokalari sutsu zara,

gizon osoa eta koherentziaz betea. Mila

proiektu abian jarri eta beste hainbeste-

tan inplikatu eta konplize izan eta zare-

na. Zu, Hiazinto, elkartasuna zer den

praktikan jarri duzun eredua zara.

Apaiz, irakasle, langile, militante, idaz-

le edota lagun moduan”. 

LIBURU AURKEZPENA 

2015EKO UDABERRIAN

Urtebetera “Jaxinto, ikastolen lema-

zain” liburua aurkeztu zuten. Pello

Aranburu izan zen erredakzio taldearen

arduraduna. Aranburuk azpimarratu

zuenez, Hiazintok berak idatzitako ata-

lak dauzka liburuak, bere haurtzaroa eta

gaztaroa agertzen dutenak bereziki.

Hortik aurrera, hogei pertsonen ekapre-

nak biltzen dira: batzuk atalak idatziz,

besteak testigantza emanez. Liburu ba-

tzuk eskuragarri daude Aiurriko Ando-

aingo egoitzan.

Liburu aurkezpen hartan, Aiurri aste-

kariak hainbat lagunen iritziak bildu zi-

tuen. Eta horien artean azpimarratze-

koa da Mila eta Karmele Mujika ahizpek

adierazitakoa: “30 urte dira joan ginela

gure jaioterritik, Urnietatik. Baina beti-

danik ezagutu dugu Hiazinto, eta nahiz

eta elkarrengandik urrun bizi, beti

mantendu izan dugu harremana. Orain-

dik ere, tarteka, etortzen gara  berari

bisita egitera. Guretzat zuzendari izpi-

ritualaren parekoa izan da. Bere norta-

suna egin zaigu azpimarragarria betida-

nik. Iraganean, euskararen alde lanean

ari zela bagenekien zer edo zer, baina

azken urteetan ari gara jakiten  euskara

goratzeko zenbat egitasmo eraman di-

tuen aurrera”.

GUGAN BEGO HIAZINTO FERNANDORENA

Fernandez Setien familia. Ama, Maria Dolores eta Juan Batista, Maria Dolores, Juanita, Haizinto eta Joxe Mari seme-alabak. Urnietako ikasleak, plazan. Hiazinto, atzeko lerroan, ezkerretik hasita bigarren haurra da.

2004ko abenduan Gabon kantari Urnietako kaleetan. 2007ko abenduan San Juan plazan, 18/98 auzian Teresa Toda atxilotzeko agindua eman zutenean egin zen bilkuran.

Apaiztu zen egunean, 1959an.

Pello Aranburu, Mikel Atxaga, Joxe Mari Aranalde, Aita Barandiaran, Hiazinto eta

Emile Larre. Euskaltzain taldeak Barandiarani bisita egin zionekoa.Lazkaon apaiz izan zen, urte askoan.

GUGAN BEGO HIAZINTO FERNANDORENA

Bere bizitza eta ekimena
laburbiltzeko argazki sorta

Super H elkartearen ekimena Donostia Ospitalean

Urteari amaiera emateko, joan

zen abenduaren 29an Super H

elkarteak Donostia Ospitaleko

“Eremu pediatrikoen gizartera-

tzea” proiektuaren inguruan

ekitaldia antolatu zuen.

Zehazki horma batzuen

apainketari hasiera eman zio-

ten eta 2017ko otsailerako ere-

mu osoa margotzea espero du-

te. Sentsibilizazio kanpainei

lotuta, haurren gaixotasunen

ikerkuntzan arlo ekonomikoak

duen garrantzia nabarmendu

nahi izan zuen Idoia Garcia

Biodonostiako ikerlariak. Lor-

tutako dirulaguntzaz gain in-

guruko enpresa, elkarte eta

norbanakoen ekarpen ekono-

mikoak oso garrantzitsuak di-

rela adierazi zuen. Supe H el-

karteak ere esker ona adierazi

nahi die euren bitartez kanpai-

narekin bat egiten duten guz-

tiei.

Almu Salas, Joseba Landa, Idoia Garcia eta Arantzazu Miner Donostia Ospitaleko eremu pediatrikoaren muralaren aurrean.

2017ko otsailerako eremu pediatriko osoa margotzea espero dute.

Kolore biziak ospitaleko
eremu pediatrikoan

Aurrekontuko 100.000 euro zertan gastatu erabakitzeko

Parte hartze prozesua
zabalduko du Udalak

2017ak hasi du bere
ibilbidea

FELIPE IZAGIRRE • URNIETA

Joan dira Neguko festak. Negukoak diot

ezen hasiera batean neguaren hasie-

ra ospatzen baitzen. Gerora kristauta-

sunak berea egin zuen, eta urteen pode-

rioz Euskal Herrian Olentzerok ordez-

katu du. Oraindik zenbait familietan biak

ospatzen dira. Badu, beraz, nork berea

ospatzeko aukera. Nire irudiko, tradi-

zio guztiak kosmosean eta azken bate-

an naturak berez duen barne lege

horretan, Unibertsoan, zabaltzen eta

nahasten dira denak. Olentzerok badu

negutik eta naturatik: negua da eta negu-

ko naturaren atsedena aprobetxatuz,

menditik jaisten da neguko hotza eta

elurra bidaide dituelarik.

Hasierako jentilek ziurrenik ez zuten

neguko solstizioa ospatzen. Gauza bitxia

da, festa hauek amaitzen direnean

jendeak liberazio gisako sentsazioa

bizitzen duelako. Horrek zerbait esan

nahi du, noski. Egun hauetan inoiz bai-

no gehiago  sentitzen  eta azaleratzen

baitira barne emozio eta sentimenduak.

Zenbaitek poza sentituko du familia osoa

biltzen delako eta belaunaldi desber-

dinek bat egiten dutelako; beste batzuek,

aldiz, norbait falta denaren dolua bizi-

tzen ari direnek esaterako, egun hauek

tristuraz biziko dituzte. Aulkiren bat hutsik

dagoenean, norbait falta den seinale

da eta hutsune horrek tristura eta sen-

timendu ilunak sortarazten ditu. Dago-

eneko atzean geratu dira  eta geratzen

dena naturaren  legea  da, hots, negua

aurrera doala bere bidean.

Herri bat gara,ordea, eta herriareki-

ko pertenentzia dugu. 2017ak, beraz,

herri gisa ere hasi du  ibilbidea. Urte

berriak urte zaharrak utzitako arazo eta

gertakariak jaso ditu eta berriei aurre

egiten ikasi beharko du. Herri honek

dituen behar eta arazo guztiekin puzz-

lea osatzea ez da batere erraza, asko

eta era askotakoak baitira. Puzzle bakoi-

tzak, gainera, azpi puzzleak ditu. Esa-

terako, bizikidetzak: biktimak, bateko-

ak eta bestekoak, oroimena, presoak,

eta giza eskubideei dagokien eremu

zabala. Herri egiturak: erabakitzeko

eskubidea; Eusko Legebiltzarrean osa-

tuko den ponentzia berria. Nola batu

ponentzia batean ikuspuntu desberdi-

nak? Independentzia, subiranotasun

partekatua; erreferendum legala, Madri-

lekiko jarrera eta abar luzea. Ekonomia,

langabezia, pobrezia, bizi duintasuna,

eskubide sozialak: etxebizitza, lana,

hezkuntza, osasuna. Urte berriak ara-

zo horiei guztiei erantzuna eman behar-

ko die. Norbanako eta herritar  garenez

erantzukizuna guztiona da. Hizkuntza ere

hor dago. Abenduan sinatu zen proto-

koloa. Zerbaiterako balioko al du? Hitz

potoloak esan eta entzun ziren Kursa-

alean. 

HIAZINTO FERNANDORENA

IN MEMORIAM

Gaurko zutabe honetan leku egin nahi

izan diot Hiazintori. Zalantzarik ez dut

Aiurrik, Hiazintok hainbeste eman dion

aldizkari honek eskainiko diola bere ome-

naldia. Nire idatziak ere Hiazinto ber-

tatik eta txikitatik ezagutu duenaren ome-

naldi xume eta barnekoia izan nahi du.

Bai, txikitatik ezagutu nuen. Gu bizi

ginen lekutik Aranzubi baserria hurbil

baitzegoen. Baserri  ederra zen eta hara

joaten ginen gu kaletarrok, artoa egi-

ten laguntzera. Gure etxe aurrean soro

luze zabala baitzuen. Lan egin ondo-

ren ez zen falta merienda. Oso etxe-

koak ginen. Bera seminarista zela ni

mutiko monagiloa nintzen, eta oporre-

tan eta etortzen zirenean, niretzat,

bederen, erreferentzia ziren. Niri ere,

amaren faltak sortu zidan bakardade

eta abandonua bete nahiez edo orduan

sortu zitzaidan fraide izateko bokazioa,

fraide ezen nire aitak ezin baitzuen apaiz-

tegira joateak zuen kostua ordaindu.

Fraide egin eta  garai hartako diktadu-

raren aurka eliza barrutik hasi ginene-

an askotan elkartu ginen; esaterako,

bera Lazkaon apaiz langile gisa eta gu

bi fraide Eibarko lantegi batean lane-

an. Beraz, Hiazinto hurbiletik ezagutu

nuen eta zenbait borroka partekatu ere.

Aiurrin idazten hasi nintzenean, berak

ordurako idazten zuen ere. Urteen

poderioz, gure bizitzan ñabardurak izan

genituen eta, noski,  herri honen ingu-

ruko arazoekiko ikuspuntuak ere ez ziren

beti berdinak. Gure zutabeak, noski, osa-

garriak ziren, aberatsak, elkarren arte-

an desberdinak, aberasgarriak, beti

ere, errespetuz landuak.

Hiazintoren ibilbidea, apaiz zenean

zein gerora,  pertsona libre gisa defi-

nituko nuke. Apaiz garaian aurrera-

koia izan zen, apaizgintza ulertzeko

moduan etab. Libre zen berak uste

eta pentsatzen zuena egiteko, libre giza

arazoetan konprometitzeko eta libre

bere bizitza berak uste zuen bezala

antolatzeko. Libertatea, askatasuna,

pertsona orok dugun dohaietarikoa da,

baina horretarako aurre egin behar

dugu,erlijioak, giza moldeek eta bes-

teek zer esango duten horri. Norbe-

raren askatasuna bestearen askata-

suna hasten den puntuan amaitzen

da, baina bitarteko bidea luzea da eta

beti ez hain erraza.

Hiazinto, adiorik ez. In memoriam!!

Hiazintoren ibilbidea,

apaiz zenean zein gero-

ra,  pertsona libre gisa

definituko nuke

2017ko aurrekontuko 100.000

euro inguru zertan gastatu era-

bakitzeko parte hartze proze-

sua zabalduko duela iragarri

du Urnietako Udalak. Ohar bi-

dez adierazi bezala, “herrian

ikusten diren gabeziak aintzat

hartuta proposamenak egiteko

aukera izango da. Prozesu guz-

tiaren funtzionamendua azal-

tzeko aurkezpena egingo da

hurrengo urtarrilaren 18an Le-

kaion, arratsaldeko 19:00etan

hasita”. Bilera horretan herri-

tarrek euren proposamenak

aurkezteko zein epe izango du-

ten zehaztuko dute, eta baita

zein baldintza bete behar diren

zehaztu ere.

Udalak iazko udaberrian

parte hartze prozesua zabaldu

zuen, herrian egin beharreko

inbertsio estrategikoak eraba-

kitzeko. Udal kiroldegia erabe-

rritzea izan zen bozkatuena,

eta aurten egitasmoari bultza-

da handia eman nahiko lioke-

te. Iaz, esaterako, herritarren

parte hartzea handia izan zen.

Udalak aurten ere parte har-

tzea handia izatea nahiko luke.

Aurtengoan, gainera, dirua

“herritarrek beraien auzo eta

kaleetan hobetzeko, konpon-

tzeko edo egiteko ikusten di-

tuzten gauzetara bideratuko”

baita.

Urtarrilak 18, asteazkena

19:00 Lekaio

Irekiera ekitaldiak Astigarragan eta Hernanin

Txotx denboraldi 
berria abiatzear da

POSTONTZIA

EGUZKIK EUSKO JAURLARITZARI
ESKATU DIO ERREKABELTZ-ZIAKO 
ETA PENDIENTE DAUDEN BESTE 
SANEAMENDU PROIEKTUETAN 
INBERTITZEKO

Eguzki

Eguzkik salatu du aspalditik pendiente diren hain-

bat saneamendu-lan gero eta gehiago atzera-

tzen ari direla, funtsean Eusko Jaurlaritzak ez

dituelako betetzen horiek finantzatzeko hartu

zituen konpromisoak. Gauzak horrela, Eguzkik

Urkulluren gobernu berriari eskatzen dio arazo-

ari merezi duen bezala heltzeko eta hori 2017ko

aurrekontuetan islatzen hasteko.

Atzerapen handia pilatzen duten proiektu pen-

dietako bat Andoaingo Ziako Erreka edo Erre-

kabeltzekoa da. Kontuan izan, 2007an, erakun-

deek 2011 bitartean Gipuzkoako hainbat lan

hidrauliko aurrera eramateko hitzarmen bat

sinatu zutela eta lan horietako bat Ziako Erre-

kakoa zela. Bukatu berri den urtean onartuta-

ko plangintza berriaren arabera, berriz, Ziako

Erreka saneatzeko lan gehienak ez dira egin-

go... 2022-2027ra arte! Beraz, gauzak orain

arte nola joan diren ikusita eta Jaurlaritzak gaia-

ri behar bezala heldu ezean, Ziako Errekak jarrai-

tuko du ur zikinak Oriara sine die isurtzen. Eta

ez dira, ez, mendian sakabanatutako lauzpa-

bost baserrietako ur zikinak, Ziako Errekak Gel-

toki, Buruntza, Bazkardo, Kale Txiki, Gudarien

Etorbidea eta Ama Kandida inguruko auzo zein

industrialdeetako isuriak biltzen baititu. Izan ere,

Adunako araztegia 2013an martxan hasi zenez

geroztik, Errekabeltzekoa ez da Andoainen kon-

pondu gabe geratu den saneamendu-arazo

bakarra, baina bai larriena.

EAJren eta PSEren artean izenpetutako gober-

nu-akordioak beste gauza asko ez ezik honako

hau ere badio: "Uraren hornikuntza, saneamen-

du eta arazketa azpiegitura hidraolikoak gara-

tu eta eraikiko dira, dagoen plangintzaren ara-

bera". Baina plangintzak epeak ere zehazten

ditu, eta, ikusi dugun bezala, proiektu askotan

epe horiek ez dira bete; beraz, plangintza urra-

tu egin da. Jaurlaritzak saneamenduan orain

arte baino diru gehiago inbertitu ezean, plan-

gintza urratzen jarraituko du eta gobernu-akor-

dioaren zati hau ezerezean geratuko da. 

Behin baino gehiagotan entzun izan dugu egi-

teko dauden saneamendu-proiektuak egiten joan-

go direla "dirua dagoen neurrian". Baina dirua

egon badago. Arazo honetan, beste hainbate-

tan bezala, lehentasunak ezartzean dago gakoa.

Hori bai, Jaurlaritzak, 2016an egin duen beza-

la, Departamentuaren aurrekontuaren % 72 Abia-

dura Handiko Trenera bideratzea erabakitzen

badu, geratuko zaizkion sos apurrekin nekez bete-

ko ditu beste alor batzuetan dituen konpromi-

soak, adibidez, saneamenduarenak. Gainera, ez

da begi-bistatik galdu behar AHT finantzatzea

berez ez dagokiola Jaurlaritzari, Estatuko gober-

nuari baizik, eta saneamendua, berriz, bai.

AHT "estrategikoa" omen da. Alabaina, sane-

amendua baino "estrategikoagoa" ote? Gure

ustez, saneamendua estrategikoa baino gehia-

go da, oinarri-oinarrizkoa baita. Ulertzen dugu

politikoentzat ia edozer saneamendua baino gla-

morurosoagoa izatea. Alabaina, guk, Bertolt

Brechten urak gure errotara ekarriz, badakigu

proiektu txarrak, txarragoak eta zitalak dauden

bezala, proiektu onak, hobeak eta bikainak ere

badaudela. Eta gero daude ezinbestekoak: horie-

takoak dira saneamenduarekin zerikusia dute-

nak.

*OHARRA: Jaurlaritzak agindutako dirua inber-

titu ez duelako Gipuzkoan egin gabe dauden

saneamendu-proiektuei buruzko informazio

gehiago nahi izanez gero, ikus eguzki.org web-

gunea.

Udaberria iristearekin batera Korrika-

ren edizio berria iritsiko da eskualde-

ra. Datorren martxoaren 30etik apiri-

laren 9ra bitarte euskararen Korrikak

Euskal Herriko herriak zeharkatuko

ditu, Otxandiotik hasi eta Iruñearaino.

Beterri-Buruntzatik datorren apirila-

ren 4an igaroko da, goizean goizetik.

Tolosatik etorriko da Amasa-Villabona

zeharkatuz, 10:00ak aldera Andoaine-

ra iritsiko da. Bertatik, Urnieta aldera

abiatu eta Hernaniruntz joango da. 

MATERIALA SALGAI

Lasterketa babesteko beste era bat

materiala erostea da. Hiru aukera dau-

de materiala erosteko: bata, euskalte-

gietan; bestea, Donostiako Bretxa

merkataritza-gunean azpiko solairuan;

eta azkena, korrikaren on-line dendan.

KILOMETROA SALGAI

Urtarrilaren 23tik aurrera kilometroen

erreserba egiteko aukera izango da. 

gipuzkoa@korrika.eus

Korrika apirilaren 4an igaroko da
eskualdean barrena

Sagardoa kupeletik dastatzeko garaia iritsi da. Pixkanaka sagardotegien ateak zabaltzen ari dira.

Aste honetan argitara eman dutenez,

udaberritik aurrera Euskal Sagardoa

markako edaria salgai ipiniko dute. Sa-

gar gorridun baten logoarekin, kalitate

bermeduna dela adieraziko du eta baita

edaria %100 bertako sagarrarekin egi-

na dela ere.

Honenbestez kalitate-bermedun bi zi-

gilu publiko eta ofizial merkaturatuko

dira: Euskal Sagardoa eta Gorenak. Bien

arteko ezberdintasun nagusietako bat,

sagardoa ekoizteko baliatzen den saga-

rraren jatorrian dago. Hurrengo 15 urte-

otan bi marka publiko hauek elkarbizi-

tzea aurreikusten du sektoreak, baina

etorkizuneko erronka, sagardoa %100

bertako sagarrarekin ekoiztea da. Ho-

natx beraz, hemendik aurrera izango di-

tugun bi zigiluen berezitasunak:

• Euskal Sagardoa jatorri-deitura: bertako

sagarrarekin bakarrik eginiko sagardoa

eta kalitate-bermea duena. Eusko La-

bel sagardoaren lekukoa hartuko du.

Kontseilu Arautzaileak kudeatuko du

marka, eta bertan, sagargile eta sagar-

dogile sektoreak eta administrazioek

izango dute ordezkaritza. Aburuza

(Aduna), Aialde Berri (Usurbil), Alo-

rrenea (Astigarraga), Altzueta (Herna-

ni), Añota (Azpeitia), Astarbe (Astiga-

rraga), Barkaiztegi (Donostia), Begiris-

tain (Ikaztegieta), Bereziartua (Astiga-

rraga), Eula (Urnieta), Gartziategi (As-

tigarraga), Gurutzeta (Astigarraga),

Iparragirre (Hernani), Iruretxiki (Zes-

toa), Isastegi (Tolosa), Itxasburu (Her-

nani), Izeta (Aia), Lizeaga (Astigarra-

ga), Oiharte (Zerain), Ola (Irun), Ola-

gi (Altzaga), Otatza (Zerain), Petritegi

(Astigarraga), Saizar (Usurbil), Satxo-

ta (Aia), Tximista (Ordizia), Txindurri-

turri (Deba), Zapiain (Astigarraga) eta

Zelaia (Hernani).

• Gorenak: bertan eginiko sagardoa ber-

tako eta kanpoko sagarra erabiliz eta

kalitate-bermea duena. Lehen dozena

bat sagardotegik erabili ahal zuten,

aurrerantzean ordea baldintzak bete-

tzen dituzten sagardogile guztiek ba-

liatu ahalko dute. HAZI Fundazioak

kudeatuko du marka. Alorrenea (Asti-

garraga), Altzueta (Hernani), Barkaiz-

tegi (Donostia), Begiristain (Ikaztegie-

ta), Egi-Luze (Errenteria), Gartziategi

(Astigarraga), Gaztañaga (Andoain),

Gurutzeta (Astigarraga), Isastegi (To-

losa), Olaizola (Hernani), Sarasola

(Asteasu), Zapiain  (Astigarraga), Ze-

laia (Hernani).

Kalitate-bermedun bi zigilu publi-

ko eta ofizial merkaturatuko dira

aurrerantzean: Euskal Sagardoa

eta Gorenak

Aspaldiko ohitura biziberritu zuten joan zen urtarrilaren 5ean An-

doainen eta Urnietan. Errege Magoen kabalgata aurten zero azpiko

tenperaturarekin igaro zen, eta askotxo izan ziren kapela eta esku-

larriak jantzita erregeengana hurbildutako haurrak. Eguberriari

amaiera kabalgatarekin eman zitzaion. Andoaingo eta Urnietako

argazkiak eta bideoak ikusgai daude aiurri.eus webgunean.

Errege Magoen kabalgatak

ELKARRIZKETA

Miguel Angel Garrosa etxekoak bisitatu eta askatasun haize apur

bat arnastera etorri da jaioterrira Gabonetan. Urteak daramatza

eguneroko informazioaren gurpil zoroan murgilduta, Bilboko SER

irrati kateko erredakzio buru jardunean. Derion lasaitzen da, Fibi

txakurra lagun banaezin duela, mendian gora eta behera, batzuetan

korrika gehienetan oinez. 

SER kateko albistegietako
ahotsa, andoaindarra

Andoni Urbistondoren

elkarrizketa

Estresak itotzen duela onartzen du, eta

baserri bateko baratzean lanean irudi-

katzen du bere etorkizuna, "diru beha-

rrik ez banu". Aho bizarrik gabe min-

tzatzen da komunikabideen eraginaz,

Euskal Herrian polemika gehien pizten

duten gaien inguruan.

Miguel Angel Garrosa irrati umea

izan zen txikitan (Andoain, 39 urte).

Bere etxean irratia entzun zale ziren,

eta pixkanaka, berak ere irratian hitz

egin nahi zuela pentsatu zuen. Kazeta-

ritza ikasketak egin zituen Leioan,

EHUn, 1996-2000 urteen artean, eta

1998rako praktikak egiten hasia zen

EFE agentzian. Teletipotik mikrofonora

egin zuen jauzia, Donostiako SER irrati

katera, eta bizitzak ematen dituen

bihurguneetako batean, Bilbon bidea

egiteko aukera handiagoa izango zuela

esan zioten. Han ikasi, han lana egin,

eta konturatzerako, Bilboko erredak-

zioko nagusia zen. Bizkaian egunero

kontatzen zenaren arduraduna. 2002

urtea zen.

14 urte joan dira orduz geroztik. Mi-

guel Angel Derion bizi da egun, Bilbo-

ko erdigunetik 10 minutura. Lan jardu-

naldi gaiztoa dauka, goiz osoa, eta arra-

tseko 17:00etatik 20:00etara. Lana ba-

natzen du, prebisioak landu, Madriletik

eskatzen dizkioten lanak kudeatu. Eta

noski, mikrofono aurrean jarri eta min-

gainari eragin. Erredakzio buru izateak

ez baitu kazetari jarduna estaltzen.

Arazorik gabe onartzen du estresatu

samar bizi dela. Egunerokoa alboratzea

zaila egiten zaiola. Erredakziotik mar-

txa egiten duenean ere preso sentitzen

omen da, sakelekoaren erruz. Egun ba-

tekoa bukatu berritan, hurrengo egune-

koan pentsatzen hasten da Garro (ho-

rrela deitzen diote), eta goizeko ardura-

dunarekin biharamunean landu beha-

rreko gaiak aztertzen ditu. Azken urtee-

tan, SER irratiko kazetariek, mikrofono

lana eginda, web orria elikatu behar

dute, eta horrek estres egoera are

gehiago handitzen duela onartzen du

andoaindarrak.

Egungo kazetaritzak hainbat haus-

narketa eragiten dizkio: "aurrena izan

nahi, edo izan behar horrek... Egia esa-

tea garrantzitsuagoa da niretzat, lehe-

nengoa izatea baino". Pasa izan zaio,

berriren bat eman, baieztatu gabe, eta

Miguel Angel Garrosa andoaindarra kazetari lanetan dabil Bilbon, SER irrati katean.

damutzea, halakoetan bizkarrekoak ar-

duradunak kolpatzen baitituzte. Kaze-

tari aktiboa da oso Twitter sarean. An-

doain eta inguruetan gertatzen direnak

ere arretaz jarraitzen ditu, eta informa-

zioa erabili nahi badu, baimena eskatu:

"Nik nire lana errespetatzea nahi ba-

dut, besteena errespetatu behar dut,

ez?"

SER irrati katea hizpide izan da az-

ken hilabeteetan hainbat gairen ingu-

ruan. Espainiako politikagintzan izan

duen jarrera informatiboagatik, enpresa

horretan izan diren langile murrizke-

tengatik... Garrosak gertutik bizi izan

ditu egoera gogor horiek: "Ni erredak-

zio buru naiz, baina beste ezer baino le-

henago, langilea. Greba deialdia egin

zen kaleratzeengatik-eta protestatzeko,

eta nik bat egin nuen deialdiarekin".

Etorkizuna nola ikusten duen galduta,

ez zaio itxaropentsuegi sumatzen: "Ez

dakit... SER enpresa handia da, Bilbon,

alor guztiak aintzat hartuta, 40-50 la-

gun gara, eta batek daki murrizketa

gehiago etorriko diren edo ez".

FIBI TXAKURRA, LAGUN BANAEZIN

Garro oso noizean behin etortzen da

etxera, Beatriz ama bisitatzera. Derio-

tik 50 minutuko bidaia du, erosoa, eta

momentuz ez du jaioterrirantz buelta-

tzeko asmorik. Erredakzio buru jardu-

nean urte asko ez dituela egingo uste

du, baina onartua du lanean jarraitu be-

harko duela, "jende guztiak bezala".

Dirua izango balu baserriren batean bi-

zitzen hasiko litzateke, "eta tomateak

eta beste landatu lasaitasun osoz". Non

bigarren mailakoa litzateke.

Andoain nola ikusten duen galdetuta,

segundo batzuetako isiltasuna: "Herri

bezala gris samarra da. Kanpotik begira-

tuta ez dauka oso itxura polita. Ni Goi-

koplaza ingurukoa naiz, eta han zemen-

toa da nagusi". Inguruak, hori bai, apar-

tak omen. "Pentsa, bizikleta hartu eta

egun pasa Leitzaraino joatea Plazaola bi-

detik, hori altxor ordain ezina da". Hain-

bat txoko kuttun ditu, eta Adarramendi

baino, Txindoki hautatzen du: "Tximis-

tako igoeran aritzen naiz egurrean, Fibi

txakurrak lagunduta".

Seme edo alaba baten parekoa da Fi-

bi. 6 urte daramatzate elkarrekin. Men-

dira elkarrekin joaten dira, eta elurra

eta izotza gustuko dituen txakur bizia

da. Besabi, Arlegor eta Onddi inguruan

betizu asko dabiltza, eta haien aurka

ere egin du, bere nagusia haserretzerai-

no: "Baina ezingo nuke bera gabe bizi,

askatasuna sentitzen laguntzen dit".

Etxetik gertu, Usabelartza gailurreko

magalean ematen du denbora asko.

Kazetari aktiboa da oso Twitter

sarean. Andoain eta inguruetan

gertatzen direnak ere arretaz

jarraitzen ditu



"Ni erredakzio buru naiz, baina

beste ezer baino lehenago, langi-

lea”

"Irratian nire helburuetakoa aha-

lik eta hizkuntza argigarrienare-

kin, gai ulergarrienekin entzule-

en aurrean mintzatzea da”

ELKARRIZKETA

Han haizatu zituzten bere aita zenaren

errautsak. Aspaldi hil zen, Miguel An-

gel umea zela. Basozaina zen, eta aita-

rekin zaletu zen mendian gora eta behe-

ra ibiltzen.

EGOERA SOZIAL ETA POLITIKOA

Komunikabide bateko burua den neu-

rrian, Garrosak oso gertutik jarraitzen

ditu egunero kontu politiko eta sozia-

lak. Euskal Herriaz, argi dio erabakitze-

ko eskubidearen alde dagoela: "jendeak

eskubidea dauka zer izan nahi duen

esateko, eta hori hemen erabaki behar

da, ez Espainia osoan. Estatutuak ere

hemen bakarrik bozkatu ziren, ez?".

Halere, ezkor samarra da egoeraren in-

guruan: "Bi trenen arteko talka bezala-

koa da egoera, pertsona gorren arteko

elkarrizketa bezala. Batzuek ez dute

amore ematen, eta besteek ez dute atze-

ra egiten. Ez dut aukera handirik ikus-

ten". Kataluniara begiratzen du, azal-

pen gehiago emateko, eta han urte poli-

tiko interesgarria datorrela badio ere,

ezer ez dela aldatuko uste du.

Gai sozialak ere oso gertutik jarrai-

tzen ditu. Izan errauskailua, edo abia-

dura handiko trena. Errauskailuaren

kasuan, atentzioa ematen dio oraindik

orain milaka hondakin tona Gipuzkoa-

tik kanpora eraman beharra. Gaia poli-

tizatu egin dela dio, eta horrek dena ka-

kaztu, "irtenbide egokiena bilatzeko or-

duan". Abiadura handiko tren bat onar-

tuko luke, garapenaren, edo garraiobi-

de hobeen baitan, baina azpiegitura ho-

rien erabilera sozialak arduratzen du.

Besteak beste, nork erabiliko duen EA-

Eko hiru hiriburuak elkartuko dituen

trena, denbora aurrerapen handia supo-

satzen ez badu, "eta batez ere autobusa

baino askoz garestiagoa bada. Horrela-

ko lan itzela egin, eta gero eraginkorra

ez izatea... zalantza asko ditut".

Gai horiek bere bidea jarraituko dute.

Miguel Angel Garrosa kazetariaren la-

nak ere bai. Eta helburu batekin: "ahalik

eta hizkuntza argigarrienarekin, gai uler-

garrienekin mintzatzea entzuleen aurre-

an. Badut ustea hizkuntza gauzak diren

bezala ez kontatzeko, edo ongi ulertzen

ez diren gaiak sobera jorratzeko joera

dagoela. Ez dakit, Cupoa, adibidez. Jen-

deari gertuagoko gaiak interesatzen zaiz-

kiola esango nuke. Kaleko hizkuntza dut

gustuko, egunero erabiltzen duguna, eta

hizkuntza bera erabiltzen saiatuko naiz

nire egunerokoan ere".

Bilboko SER irrati kateko erredakzio buru da Miguel Angel Garrosa andoaindarra.

Fibi, Garrosa eta Urbistondo joan zen abenduaren 31n, Adarrako igoerari ekin aurretik.

URTE BERRIA ADARRAMENDIN

Leitz taldekoak mendiko bizikletak hartuta igo ziren Adarramendira.

Euskaldunak eskaintzen duen salda beroa hartzeko ilara luzeak egin ziren aurten ere.

Urteberriarekin batera Adarrara igotze-

ko usadioa errepikatu zen. Geroz eta

gehiago dira abenduaren 31n ere men-

dira joateko ohitura dutenak. Aurtengo

Adarrako igoerako argazkiak eta bideo-

ak aiurri.eus gunean ikusgai daude.



KIROL ALBISTEAK

Abenduaren 30ean Urnietako eskubaloi taldeak eta urtarrilaren

7an Andoaingo Leizaran taldeak eskubaloi jaialdi bana antolatu zu-

ten, Eguberrietan lehiaketa guztietan egiten den etenaldia baliatu-

ta. Bi herrietan harrobi sendoa dago eta ehunka dira maila ezberdi-

netan astez aste eskubaloian trebatzen dabiltzanak. Bi hitzorduek,

gainera, zaletuen interesa piztu zuten.

Eguberrietako eskubaloi
txapelketak eskualdean

Omenaldia egin zieten Leizaran Eskubaloi klubeko zuzendaritza talde ohiari: Manolo Alaña, Toñi Lopez,

Mikel Ibarguren, Gurutz Letamendi, Haize Irulegi, Iñigo Sarasola, Gorka Matute eta Enrique Bravo.

Kadete mailan Leizaran A taldekoak nagusitu ziren. Etxekoak ere infantiletan nagusitu ziren. Jubeniletan

Eharialdea taldekoak eta seniorretan Villosladakoak.

Joan zen urtarrilaren 7an eskubaloiaren

festa ospatu zuten Allurralde kirolde-

gian eta Arrate pilotalekan. Kanpoan

hotz zegoen, baina barruan jokalariak

ederki asko berotu ziren. Harmailak ere

zaletuz bete ziren, eta hori beti pozga-

rria da. Eguerdian herriko elkarte gas-

tronomikoetan bazkaldu eta gero, arra-

tsaldean finalak jokatu ziren.

Aurtengo txapelketara Urdaibai, Eha-

rialdea eta Villoslada taldeak gonbidatu

dituzte.

Aurtengoan, bestalde, zuzendaritza tal-

dea utzi dutenei omenaldia egin zieten.

Plaka bana eman zieten Manolo Alaña,

Toñi Lopez, Mikel Ibarguren, Gurutz Le-

tamendi, Haize Irulegi, Iñigo Sarasola,

Gorka Matute eta Enrique Bravori.

FINALAK, EMAITZAK

Infantil Finala:

Leizaran A 11-6 Eharialdea  

Kadete finala:

Leizaran A 12-7Eharialdea 

Jubenilak finala:

Eharialdea 21-13 Leizaran 

Senior finala:

Leizaran 16-19 Villoslada  

GABONETAKO ESKUBALOI TXAPELKETA URNIETAN

Abenduaren 30ean UKE eskubaloi sailak urte-

ro antolatzen duen Gabonetako Txapelketa

ospatu zen. Aurtengo edizioan, Urnietarekin

batera Tolosa, Ereintza eta Leizaran klubek par-

te hartu zuten eta guztira 20 talde eta 200 joka-

lari baino gehiago hurbildu ziren Urnietara. Goi-

zean goiz hasita eta egun osoan zehar, infantil

eta kadete neska zein mutil kategoriako parti-

dak jokatu ziren kiroldegi eta frontoian. Eguer-

dian, talde guztiek ikastolako jangelan bazkal-

du zuten.

Txapelketari amaiera eman zion senior mai-

lako Urnieta Balerdi Harategia eta Tolosaren arte-

ko partidak. Maila handiko jokalariak ikusteko

aukera izan zen, Tolosa CF ASOBAL ligako biga-

rren mailan jokatzen ari baita. Zaletu ugari hur-

bildu zen etxeko taldea babestu eta animatze-

ra.  24-35 irabazita, tolosarrek euren nagusi-

tasuna erakutsi zuten.

Txapelketako irabazleak ondorengoak izan

ziren: Urnieta infantil mutiletan, Leizaran infan-

til nesketan, Tolosa kadete mutiletan eta Leiza-

ran kadete nesketan. 

Klubetik eskerrak eman nahi zaizkie antola-

kuntzan parte hartu zuten zuzendari, entrena-

tzaile, jokalari eta gurasoei, baita babesle izan

diren Udala, Kaiku, Eroski, Muazpi eta Guriari.

Abenduko azken astea jarduera handikoa izan

zen Urnieta Kirol Elkarteko eskubaloi sailaren-

tzat. Abenduaren 26, 28 eta 29an herriko ben-

jamin eta alebin neska-mutilei zuzendutako

Gabonetako eskubaloi kanpusa antolatu baitzen.

40 haurretik gora parte hartu zuen eta gazte-

txoenek eskubaloia ezagutzeko eta jokatzeko

aukera paregabea izan zuten. Kanpusa klube-

ko teknikariek zuzendu zuten eta jubenil mai-

lako jokalarien laguntza izan zuten. 

Infantil eta kadete mailakoak, bestalde, aben-

duaren 27an eta 29an Uharten izan ziren Gabo-

netako txapelketan parte hartzen, arrakasta han-

diarekin gainera. Infantilak, hiru partidak iraba-

zita, txapelketako irabazle suertatu ziren. Oste-

gunean, berriz, Urnieta Itxaso Arraindegiko kade-

te mutilen txanda izan zen. Hauek ere finalerai-

no iritsi ziren, baina oraingoan kopa Uharten

bertan geratu zen.

Infantil mailako mutilak Eguberrietako txapelketan garaile izan ziren.

Urnietakoa, Jokin Lizeaga mendi lasterkari handiaren herria, mai-

la handiko mendi lasterketa izatera iritsi da. Bost urte eta gero, or-

dea, antolatzaileek etenaldia iragarri dute. Proba egin ahal izateko

ardura handiena oso lagun gutxiren esku dagoela eta, nahikoa in-

darrik ez dute batu aurtengoa egin ahal izateko. Joseba Labakak

antolatzaileen argudioak eskaini dizkio Aiurri astekariari.

Urnietako Mendi lasterketa
ez da aurtengoan egingo

Urnietako Mendi Lasterketaren bosgarren

edizioa eta gero, etenaldia izan da. Lehen

lau edizioak Xoxokan abiatu eta amaitu

ziren, eta iazkoan San Juan plaza erdigu-

nea izan zen. Zer dela eta etenaldia?

Joseba Labaka. Nahiz eta proba egune-

rako dozenaka bolondresen laguntza

izan, lasterketa hasieratik bukaeraraino

antolatzeko behar diren hilabete horie-

tarako oso lagun gutxi geunden. Lan

karga handia da, azken bi urteetan gure

lekukoa hartuko zuketen lagunen bila

aritu gara eta ez dugu kiderik topatu.

Arrazoi pertsonalak eta errelebo falta,

horiek dira lasterketa ez antolatzeko

arrazoi nagusiak.

Aldiz, iazko edizioaren aurkezpenean las-

terketa egonkortuta zegoela adierazi

zenion  Aiurriri...

J.L. Lasterketaren oinarria hor dago,

lan hori abiapuntu oso aproposa da bai-

ta etorkizunerako ere. Oinarri sendoa

duela esan nahi dut. Lan asko dago,

itzaleko lan handia, eta horri guztiari

jarraipena emango dion talde lana be-

har da. Joseba Labaka eta Borja Grana-

do hor gaude, baina ez da nahikoa. 

Mendi lasterketari esker, goraldi ederra

izan da Andoaingo eta Urnietako kirola-

rien artean. Dozenaka egongo lirateke aur-

tengo mendi lasterketaren zain. Atseka-

betuta egongo da bat baino gehiago. Zer

esango zenieke?

J.L. Urnieta-Adarramendi lasterketa

egiten zenean eskualdeko partaidetza

askoz apalagoa zen, eta Urnietako

Mendi Lasterketarekin kopurua ehune-

ra iritsi zen ia. Lasterka dabiltzan ho-

rientzat motibazio ona zen Urnietako

proba, baina eurek ere ikusi behar dute

mendi lasterketa antolatzeko lana gogo-

tik egin behar dela.

Etenaldiaren erabakia zehazki noiz har-

tu zenuten?

J.L. Laugarren edizioa egin genuenean

lasterketaren antolaketari talde itxura

ematen ahalegindu ginen. Eta bosgarre-

nerako beste bide batzuk jorratuz, tal-

dea osatzeko bigarren saiakerari ekin

genion. Jaso genituen erantzunak, oro

Joseba Labaka probaren antolatzailea.

har, positiboak ziren, baina gero ordua

iritsi zenean ez ziren taldeko dinamikan

murgildu. Kontuan eduki behar da las-

terketaren antolaketa ez dela asteburu

bateko kontua, lauzpabost hilabeteeta-

ko lanaldia baizik. 

Iazko lasterketa eguna maiatzaren 1a

izan zen. Otsaila-martxorako proba aha-

lik eta ondoen egiteko indarrak batu ge-

nituen, baina ordurako argi genuen hura

izango zela guretzat azken edizioa.

Proba antolatzeko talde lanaz ari zarene-

an, zenbatekoa da talde egonkor hori osa-

tzeko buruan duzuen pertsona kopurua?

J.L. 6-8 lagunekin oso lan ona egin dai-

teke. Finantziazio aldetik Udalak ekar-

pen polita egiten du, baina lasterketak

aurrekontu mugatua du. Eta kontuak

berdintzeko lan komertzial handia egin

beharra dago edariak, janaria eta gaine-

rako hornikuntzak ahalik eta preziorik

baxuenean lortzeko.

Probak izaera solidarioa izan du hasiera-

tik. Probaren etenaldiak zertan eragiten

dio Super H taldeari?

J.L. Urnietan sorturiko elkartea da Su-

per H, eta beti gauzak herrian egitearen

aldekoak izan gara. Baina herrian beza-

la, beste ekimen batzuetan ere murgildu-

ta bagabiltza Urnietatik kanpo. Esatera-

ko, berriro ere Bartzelonako San Joan de

Deu ospitalean 14.000 euroko diru ekar-

pena egin dugu. Donostiako Ospitalean

egitasmo garrantzitsu batean murgilduta

ere bagaude.

Urnieta garrantzia handikoa da Super

Hrentzat, babes ikaragarria jaso dugu-

lako. Elkarteak bere dinamikarekin ja-

rraituko du lanean.

Eta lasterketa ez egiteko erabakia behin

betikoa al da? 2018an probari berrekitea

aztertuko al zenukete?

J.L. Oraingo planteamenduarekin eta

gaur egun lanerako dugun eskasiarekin

behintzat ez. Eredu hori agortu da. Tal-

dea osatuko balitz, eurek nahiko balute

gu babesteko prest geundeke. Argi da-

goena da guk dagoeneko ez dugula ar-

dura handiena hartuko. Erabaki hori

behin betikoa da.

Urnietan Zanpatuz taldea bidea egiten ari

da. Horrelako talde baten esku egon lite-

ke probaren etorkizuna?

J.L. Duela gutxi sortu den taldea da,

herrian babes handia duena. Super H

edota Urnietako Mendi Lasterketarekin

gertatzen den bezala, taldearen martxa

eramateko oso lagun gutxi daude Zan-

patuz elkartean. Lasterketa antolatzen

jarraitzeko euren atea jo genuen, baina

haien erantzuna jende aldetik eskas sa-

mar zebiltzala izan zen.

Erabakia hartzeko garaian Donostialde-

an berriki martxan jarri diren mendi las-

terketa ezberdinek zuengan eragina izan

al dute?

J.L. Donostialdean, Beterrin..., errefe-

rentziazko lasterketa Urnietakoa da. Eta

hori Lezon, Ulian edota Orion lasterketa

politak egiten direla. Izena emateko

gehienezko kopurua gure lasterketaren

edizio guztietan gainditu da. Mendi las-

terkarien goraldia berria da, eta guk ha-

siera-hasieran hartu genuen. Horregatik

bilakatu gara erreferentzia.

Pentsatzekoa da harridura aurpegi asko

aurkituko zenuela urnietarren artean,

lasterketa egingo ez dela adierazi duzun

aldiro...

J.L. Halaxe da. Jendea galdezka datorkit,

lasterketa zein datatan izango den jakin

nahian. Kontuan izan urtarrilaren 1ean

ireki ohi zela izena emateko epea. Dago-

eneko, halere, mendi lasterkari askoren

artean ahoz aho zabaldu da albistea.

Lasterketa honek kendu bezala, eman asko

eman dizu...

J.L. Niri sortutako burutazioa izan zen.

Ikusi nuen mendi lasterketak bazuela

halako erakarmena eta gogoan dut Da-

vid Nielfari Urnietako mapa eskatu nio-

la. Bi edizio ezberdin eman zizkidan eta

haien gainean ibilbidea irudikatzen hasi

nintzen. Barru-barruan daramat Urnie-

tako Mendi Lasterketa.

Etorkizunean beste talderen batek le-

kukoa hartuko balu tristura pixka bat

sentituko nukeen, baina bestalde inork

ez hartzeak ere pena emango lidake.

Zerbait gehiago erantsi nahiko al zenu-

ke?

J.L. Eskerrak emango nizkieke urte

hauetan guztietan proba aurrera atera-

tzeko babesa eman diguten guztiei. Hu-

tsean sortutako lasterketa izan zen eta

berehala erreferentzian bilakatu zen. Ni-

retzat oso pozgarria izan da berrogeitik

gora urnietar mendi lasterketan atera

izana. Ez da gauza bera Behobian edota

San Silbestren ateratzea. Mendiz mendi

lasterka aritzea oso gauza serioa da, 30

kilometro dira mendian! Lasterketa

prestatzeko dedikazio handia eskaini be-

har zaio eta hori niretzat oso pozgarria

izan da. Haiei guztiei eskerrak emango

nizkieke, eta baita haien inguruan mugi-

tu diren senide eta lagunei. Xoxoka edo-

ta San Juan plaza jendez gainezka ikus-

tea oso pozgarria izan da niretzat.

“Lan asko dago, itzaleko lan han-

dia, eta horri guztiari jarraipena

emango dion talde lana behar da.

Joseba Labaka eta Borja Grana-

do hor gaude, baina ez da nahi-

koa”

Andoaingo San Silbestre lasterketaren bigarren edizioa bikaina

izan zen, lasterkariei esker. Ez bakarrik kopuruan, baizik eta mozo-

rroen bitartez kirol ospakizun bilakatu zelako baizik. Arrakasta hi-

tza gehiegi erabiltzeko joera izaten da, baina Andoaingo lasterketa-

ri dagokionez guztiz aproposa da. Ez baita ahazteko moduko datua,

400 partaidetik ia guzti-guztiak andoaindarrak izatea.

400 lagun elkarrekin korrika
urteari agur esateko

Lasterketaren atzealdeari kolore berezia eman zion herensuge gorriak txalo zaparrada jaso zuen. Eguzkitsua eta freskoa izan zen abenduaren 31ko eguerdiko giroa, hotzaldia hurrengo orduetan iritsi zen.

“1 de enero” kantu ezagunaren bezperan, entzierroaren erritua ondotxo bete zuten argazkiko korrikalariek. Irristaketa taldeko kideek itxi zuten lasterketa, hauek ere txalo zaparrada jaso zuten.

Mozorro zatia edo osoa jantzita, askotxok erantzun zioten antolatzaileen deialdiari. Mikel Rodriguez iritsi zen lehena helmugara. Vanesa Pelaez garaipenarekin pozarren zegoen.

Ganbara saski taldea

Erregional mailako futbola

Urnieta-Leitza zeharkaldia
urteari hasiera emateko

Asteburuko emaitzak:

Ganbara SenM 62-52 ZATS

Guadalupekoa 64-59 Ganbara KadM

Asteburuko partidak:

Mundarro-Ganbara SenM

Larunbata, 14. 16:00. Astigarraga.

15. JARDUNALDIA. Emaitzak:

Euskalduna 7-1 Dunboa

Añorga 3-1 Urnieta

16. JARDUNALDIA. Asteburuan:

Euskalduna-Trintxerpe. Lar, 17:45.

Mariño-Urnieta. Lar, 16:30.

SAILKAPENA. 15. jardunaldia:

1. Trintxerpe 31

2. Añorga 30

3. Allerru 30

4. Euskalduna 27

12. Urnieta 15

Kadete neskak, futbola

Senior mailako eskubaloia

13. JARDUNALDIA. Emaitzak:

Danena 1-6 Euskalduna

Urnieta 4-1 Zarautz A

14. JARDUNALDIA. Asteburuan:

Euskalduna-Urnieta. Lar, 11:30.

SAILKAPENA. 13. jardunaldia:

1. Euskalduna 31

2. Urnieta 27

3. Intxurre 19

4. Zarautz A 18

San Silbestre Urnietan

SENIOR MUTILAK:

Urnieta 24-25 Leizaran

11. jardunaldia, asteburuan:

Leizaran-Legazpi. Lar, 19:00.

Ereintza-Urnieta. Lar, 17:45.

Sailkapena:

1. Ordizia 20

4. Leizaran 12

5. Urnieta 12

SENIOR NESKAK:

Munttarpe 17-23 Leizaran

Aiala B 31-24 Urnieta

11. jardunaldia, asteburuan:

Leizaran-Urduliz.

Sailkapena:

1. Berango 20

5. Leizaran 10

6. Urnieta 10

Haur lasterketan Hulk ikusgarri aritu zen. Lasterketa aldarrikapenerako baliatu zuen urnietar talde batek.

Asier Martinez bigarren iritsi zen. Ainhoa Arruti izan zen garailea, emakumezkoetan.

Mozorro ikusgarria, argazkikoa. Asier Goikoetxea izan zen irabazlea. Gaztetxoak bikain aritu ziren.

Gaztetxoak indartsu datoz.Ane Otegi bigarren sailkatu zen.

Datorren urtarrilaren 21ean

Zanpatuz mendi elkarteak

urteko lehen irteera antola-

tuko du, Leitza aldera. Sei

orduko ibilbidea da, maila

ertainekoa eta izena eman

nahi duenak urtarrilaren 18a

baino lehen egin beharko du

Xauxar eta Kantoi taberne-

tan, edota Ikasmin akade-

mian. Irteerak badu berezi-

tasuna, izan ere Leitzan

iñauteria ospatzen baita. Pla-

na, beraz, nahiaren arabera

goizaldera arte luza daiteke.

Hasteko eta behin, irteera

amaituta, Leitzako kirolde-

gian dutxa beroa hartzeko

aukera izango da 3 euro or-

dainduta.

DUTXA, BAZKARIA, PARRANDA

Leitzan bertan Arakindegia

jatetxean bazkadu eta gero,

Urnietara busez itzultzeko bi

aukera izango dira, iluntze-

ko 20:30ean edota goizalde-

ko 05:00etan.

Bidaiaren prezioa 15 euro-

koa da (bazkideek 10 euro),

eta bazkariarena 25 euro. Bi

kasuetan izena emandakoan

ordaindu behar da.

OHARRA

Ohar garrantzitsua, motxila

uzteko aukera izango da

bezperan Ikasmin akade-

mian, 15:30etik 18.30era.

Leitzara iristean bertan izan-

go dira.

Oharra: Biltzar argitaratzaileek ez dute beregain hartzen aldizkarian adierazitako esanen eta iritzien gaineko inolako erantzukizunik.

DATORREN AIURRI ASTEKARIA: URTARRILAK 12, OSTEGUNA

Zinema
Andoain, Bastero
“Animales fantasticos”

Urtarrilak 1. 19:30.

Urtarrilak 2. 19:30-22:00.

Urtarrilak 3. 19:30.

Urnieta, Sarobe
“Buscando a Dory”

16:00, 18:30.

Urtarrilak 15, igandea.

“Mi amigo gigante”

16:00, 18:30.

Urtarrilak 15, igandea.

“El Conquis” diaporama

19:00.

Urtarrilak 25, asteazkena.

Ikastaroak
Urnieta
Lekaioko ikastaroetan ize-

na emateko epea zabalik

da. Bigarren lau hilekoa

otsailaren bigarren astean

abiatuko da.

Lekaio:

09:00-13:00 / 14:00-18:00.

Bertan bulegoa:

07:30-14:30.

Azken eguna: Urtarrilak 23.

Lehiaketak
Andoain, Bastero
“Martxoak 8:  Emakumearen

Nazioarteko Eguna - 2017”

iragartzeko kartel lehiaketa

zabalik da. Andoain, Adu-

na, Asteasu, Villabona, La-

rraul eta Zizurkilen bizi di-

ren eta 16 urtetik gora

duen pertsona orok parte

har dezake.

Sari bakarra: 350 euro.

Lanak aurkezteko epea:

Otsailak 3, ostirala.

Maskara lehiaketa. Gaia li-

brea da eta edozein mate-

rialekin aurkez daiteke. 

Mailak:

8-9, 10-11 eta 12-14 urte.

Lanak aurkezteko eguna:

17:00-19:00.

Otsailak 21, asteartea.

Sari banaketa ekitaldia:

18:00 Urigain

Otsailak 23, osteguna.

Musika
Andoain, Bastero
Sutagar taldearen “Maita-

sunari pasioa” disko berria-

ren aurkezpena.

21:30 Auditorioa. 15 euro.

Urtarrilak 13, ostirala.

Erakusketa
Andoain, Bastero
“Ikimilikiliklik, JA Artzeren

unibertsoa”.

Irekiera ekitaldia:

19:00 Erakusketa gela.

Urtarrilak 13, ostirala.

Bisitaldi gidatua:

19:00 Erakusketa gela.

Urtarrilak 17, asteartea.

Pailazoak
Andoain, Bastero
“Tipi tapa, Korrika” Pirritx,

Porrotx eta Marimototsen

ikuskizun berrienaren aur-

kezpen emanaldiak.

Sarrera: 6 euro.

16:30, 18:30.

Urtarrilak 21, larunbata.

Farmaziak
Andoain
Arzallus, Diaz. 

Gauez: Etxebeste. 

Urtarrilak 14, larunbata.

Arzallus.

Gauez: Etxebeste (Hernani).

Urtarrilak 15, igandea.

Urnieta
Aldabe (Hernani).

Gauez: Etxebeste (Hernani).

Urtarrilak 14, larunbata.

Aldabe (Hernani).

Gauez: Etxebeste (Hernani).

Urtarrilak 15, igandea.

Zerbitzuak
Urnieta
Lekaioko gela bat ikasgela-

rako egokituko dute, lehe-

nengo lau hilabeteko azter-

keta garaian.

Astelehenetik ostiralera.

08:00-21:00 Lekaio.

Urtarrilaren 27ra arte.

Urtarrilaren 9tik Udal ludo-

teka zerbitzuaren ordutegia

ohikoa da. 

17:00-19:00.

Astelehenetik ostegunera.

Antzerkia
Urnieta
“Jainko basatia”: Aitziber

Garmendia, Mikel Losada,

Tessa Andonegi, Andoni

Agirregomezkorta. Kome-

dia dramatikoa.

Sarrera: 5 euro.

19:30 Sarobe.

Urtarrilak 12, osteguna.

Andoain
“Hey Bro! Hipsters show”,

antzerkia gaztelaniaz.

21:30 Bastero.

Urtarrilak 20, ostirala.

Bilerak
Urnieta
Udalak martxan jarri nahi

duen parte hartze prozesua-

ren aurkezpena. Ehun mila

euroko partida zertara bide-

ratu erabakiko da.

19:00 Lekaio.

Urtarrilak 18, asteazkena.

Andoain
Aurtengo inauterietarako

ideiak eta proposamenak

aurkezteko epea amaituta,

egitaraua lotzeko bilera dei-

tu dute.

19:00 Urigain.

Urtarrilak 16, astelehena.

Odol-emaileak
Andoain
18:30-20:30 Anbulatorioa.

Urtarrilak 12, osteguna.

ZORIONAK ZORIONAK ZORIONAK ZORIONAK ZORIONAK

Oso erraza da, eta dohainik. Azkar batean bidal daiteke. 

Emaila: diseinua@aiurri.eus | Whatsappa: 619 163 537 

Urte hasieran zero gradu azpi-

ko tenperaturak nagusitu dira

eskualdean. Eguraldi hotz ho-

ri, gainera, hainbat egunetan

zehar luzatu zen. Jonathan

Lopez (@urnimeteo) eta Ima-

nol Fernandez (@meteoando-

ain) eguraldi zaleek tenperatu-

ra baxuena, altuena eta bataz

bestekoa bildu zituzten:

ANDOAIN, OLAZAR PARKEA

Andoain - + =

Urtarrilak 1 -1,7 9 1,4

Urtarrilak 2 -1,2 10,9 4,4

Urtarrilak 3 -1,6 9,2 2,4

Urtarrilak 4 -1,8 9,5 1,7

Urtarrilak 5 -3,9 7,5 -0,3

Urtarrilak 6 -4,6 6,8 -0,8

Urtarrilak 7 -4,7 7,4 -0,6

Urtarrilak 8 -4,4 8,2  1,2

URNIETA

Urnieta - + =

Urtarrilak 1 -1,5 11 4,75

Urtarrilak 2 2 12 7

Urtarrilak 3 -0,2 9,3 4,55

Urtarrilak 4 -1 9 4

Urtarrilak 5 -2,5 8,2 2,85

Urtarrilak 6 -3,5 7 1,75

Urtarrilak 7 -3,7 7,8 2,05

Urtarrilak 8 -3 8,5 2,75

ANDOAIN, PLAZAOLA KALEA

Andoain - + =

Urtarrilak 1 0,8 9,4 1,6

Urtarrilak 2 -0,2 10,9 4,6

Urtarrilak 3 -0,8 9,4 2,5

Urtarrilak 4 -1,3 9,6 1,9

Urtarrilak 5 -3,1 7,8 0,3

Urtarrilak 6 -4,1 7 0,6

Urtarrilak 7 -4,3 8,1 0,1

Urtarrilak 8 -4 8,5 1,6

ZORION AGURRAK

Sorabilla eta Bordaberri artean ateratako argazkia, urtarrilaren 6an.

Urnietako herrigunea Salesiar ikastetxeko zelaitik, urtarrilaren 6an.

Urte hasiera hotza

Z o r i o n a k

Euken .  7

urte jada,

j oan  zen

urtarrilaren

10ean. Ondo

pasa zenue-

l a k o a n .

Muxu handi

bat etxekoen

partez.

ANDOAIN

Z o r i o n a k

Oier, zure 9.

urtebetetze-

an!! Ondo

o s p a t u

zenuelako-

an, muxuak.

Enara, ama-

txo, aitatxo

eta familia-

koak.

ANDOAIN

J u l e n e k

d a t o r r e n

urtarrilaren

15ean 9 urte

beteko ditu.

Ondo pasa

e t a  muxu

hand i  ba t

e t x e k o e n

p a r t e t i k .

Ama eta aita.

ANDOAIN

Arane etxe-

ko printze-

sak 4 urte

bete di tu.

Asko maite

zaitugu mai-

tia. Etxekoen

muxuakkk

zuretzat.

ANDOAIN

Zorionakkk

E k i ñ e !

Hamabost

urte dagoe-

neko! Muxu

handi  bat

z u r e t z a t

e t x e k o e n

partez.

ANDOAIN


